“ՊԱՏԱՆԻ ԲՆԱՍԵՐ” ԾՐԱԳՐԻ ԱՄՓՈՓԻՉ ՀԱՇՎԵՏՎՈՒԹՅՈՒՆ
ԾՐԱԳՐԻ ՀԱՄԱԿԱՐԳՈՂ –Լուսինե Շեգունց
ԾՐԱԳՐԻ ՎԵՐԱՆԳԻՐԸ  –  «Պատանի բնասեր» 
ԾՐԱԳՐԻ  ՄԵԿՆԱՐԿԸ    - 22.04.2016
ԾՐԱԳՐԻ ԱՎԱՐՏԸ  - 16.05 2016 
ԻՐԱԿԱՆԱՑՄԱՆ ՎԱՅՐԸ –ՀՀ Սյունիքի մարզ, ք. Գորիս 

ԾՐԱԳՐԻ ԹԻՄԸ  –  Գորիսի N 4 ավագ դպրոցի 10հունաիտար  դասարանի 26 աշակերտներ

Բնապահպանական կրթության ծրագրի շրջանակներում նախատեսված էր իրականացնել հետևյալ չորս նախաձեռնությունները.

1. Կազմակերպել  «Ժողովրդավարությունը սկսվում է դպրոցից» թեմայով  սեմինար-քննարկում Գորիսի N 4 ավագ դպրոցի 10-րդ դասարանի աշակերտների համար: 

2. Կազմակերպել «Բնության բալանսի վերականգնում» թեմայով  սեմինար-քննարկում Գորիսի N 4 ավագ դպրոցի 10-րդ դասարանի աշակերտների համար: 

3. Աղբաման և ցուցանակ տեղադրման թույլատրություն վերցնելու նպատակով այցելել Գորիսի քաղաքապետարան նախաձեռնող խմբի անդամների հետ:

4. Կազմակերպել արշավ դեպի հին Գորիս և Սուրբ Հռիփսիմեի հարակից տարածքի մաքրում նախաձեռնող խմբի անդամների հետ: Մատուռի տարածքում ամրացնել ցուցանակ «Պահպանել մաքրություն»  գրությամբ  և  տեղադրել 2 աղբաման:
Նախաձեռնություն 1-ի նկարագրությունը.
Թեման-  «Ժողովրդավարությունը սկսվում է դպրոցից»
Օրը  - 22.04.2016 թ.

Դասընթացավար -  Նունե Բաղրամյան
Սեմինարի իրականացման վայրը - Գորիսի N 4 ավագ դպրոցի տեղեկատվական կենտրոն
Մասնակիցներ- Բացի թիրախ խմբից հրավիրված և ներկա էին դպրոցի տնօրինությունը, ուսուցիչները, ինչպես նաև Գորիսի պետական համալսարանի կենսաբանության ամբիոնի դասախոս Տաթևիկ Գրիգորյանն ուսանողների հետ միասին:
Սեմինար –քննարկման նկարագրությունը - Ապրիլի 22-ին ողջ աշխարհում նշվում է Մայր Երկրի օրը: Օրվա խորհուրդը մարդկության ուշադրությունը մեր մոլորակի բնապահպանական խնդիրների վրա հրավիրելն է: Ինչպես հավաստում են օրը նշելու նախաձեռնողները, խոսքն այսպես կոչված «փոքրիկ գործերի» մասին է, որոնք կարող են օգուտ բերել շրջակա միջավայրին: Այդ խորհրդանշական օրը. Գորիսի N 4 ավագ դպրոցում «Ժողովրդավարությունը սկսվում է դպրոցից» թեմայով սեմինար քննարկումով մեկնարկեց «Պատանի բնասեր» ծրագիրը:

Սեմիրար քննարկմանը նախապես կարիքի գնահատում կատարվեց, բացահատվեց աշակերտների իմացությունը տվյալ թեմայի շուրջ, որից հետո խմբային աշխատանք կազմակերպվեց աշակերտների համար: Խմբային աշխատանքների ավարտին աշակերտների համար պարզ դարձավ.
-Որտեղի՞ց է սկիզբ առել ժողովրդավարությունը, 

-Ի՞նչ է ժողովրդավարությունը,
-ի՞նչ ենք հասկանում միասնություն ասելով,

-Քաղ. կրթության կարևորությունը, 
-Ինչու՞ է պարտադիր ստանալ քաղ. կրթություն,
-Ո՞վ է հասարակության կենտրոնական միավորը,  
Ընդմիջումից հետո ներկաների համար ցուցադրվեց «Грибок теремок» խորհրդանշական մուլտֆիլը, համատեղ քննարկեցին մուլտֆիլմի գաղափարը` հավատա քո ուժերին, գործիր թիմի հետ համատեղ: 
Այնուհետև խաղացին «Ոսկե քաղաք» ժողովրդավարություն լուսաբանող խաղը: Սեմինար քննարկումը հագեցած էր թեման լուսաբանող սալիկահանդեսներով` PPT-ով: 
Վերջում թիմը եկավ այն համոզման, որ ՄԱՐԴՆ է ստեղծում և վերաարժեքավորում հասարակությունը: Մարդն այն ժամանակ է ինչ որ բանի հասնում, երբ հավատում է իր ուժերին, որոշումներ է կայացնում, մասնակցում այդ որոշումների իրականացմանը և ազդում հասարակության կյանքի վրա: Ավարտին աշակերտները որդեգրեցին «Մենք կարող ենք վերափոխել մեր համայնքը» կարգախոսը:
Նախաձեռնություն 2-ի նկարագրությունը.

Թեման-  «Բնության բալանսի վերականգնում» 
Օրը  - 27.04.2016 թ.

Դասընթացավար -  Կարինե Գրիգորյան
Նախաձեռնության իրականացման վայրը - Գորիսի N 4 ավագ դպրոցի դահլիճ
Մասնակիցներ- Բացի թիրախ խմբից հավիրված և ներկա էին դպրոցի տնօրինությունը, ուսուցիչներ, ինչպես նաև ուսանողներ Գորիսի պետական համալսարանից:

Սեմինար –քննարկման նկարագրությունը – Սեմինարի մեկնարկին խոսնակը ներկաների համար մի փոքր «դասախոսություն» կարդաց երկիր մոլորակի և բնապահպանություն թեմաներով: Ինչպես ամեն ծնունդ սկսվում է մերկությամբ, այդպես էլ ծնվեց Երկիր մոլորակը և խորհեց իր ծածկոց հագուստի մասին,  ընտրեց կանաչ ու կապույտ շապիկը: Սկզբում նրանք ներդաշնակ էին բնության հետ, և նրանց գործընթացները չէին խախտում բնության հավասարակշռությունը: Քաղաքակրթության զարգացմանը զուգընթաց մարդու և բնության միջև ստեղծվեց հակադրություն: Այնուհետև խոսնակն անդրադարձավ հենց այդ հակամարտություններին, քննարկվեցին ջուր, թափոնների կառավարում/վերամշակում, կենսաբազմազանություն, բնության պահպանություն կամ վերականգնում, էկոհամակարգեր թեմաները: Այնուհետև մասնակից թիմերի համար  կազմակերպվեցին բնապահպանական կրթություն ուսուցանող խաղեր. «Թափոնների կառավարում» , «Միասնություն» թեմաներով: Խաղերի վերլուծման արդյունքում մասնակիցները ստացան հետևյալ թեմաներին վերաբերվող բազում բնապահպանական գիտելիքներ. կլիմայի փոփոխություն, ապրանքների փաթեթավորում,  պոլիէթիլենային փաթեթներ, օրգանական գյուղատնտեսություն, կենսաբազմազանություն, առողջ էկոհամակարգեր: Հատուկ անդրադարձ կատարեցին կենցաղային աղբի կառավարմանը, որի համար մասնակիցների համար կազմակերպվեց «Ինչ կարող եմ ես անել»  հետաքրքիր խաղը: 
Ընդմիջումից հետ  դիտեցին ու քննարկեցին   մթնոլորտի աղտոտումը լուսաբանաող «Թթու անձրև»  և «Գերմանիայի փորձը ԿԿԹ-ի կառավարման ոլորտում» PPT-ները:  Որից հետո ցուցադրվեց Ozzy  Ozone  մուլտֆիլմը: Ավարտին մասնակիցները սեմինարի արդյունքում ստացած  գիտելիքները ամփոփեցին և ամրապնդեցին՝ խաղալով «Կծիկ»  խաղը:
Նախաձեռնություն 3-ի նկարագրությունը.

Թեման-  Հանդիպում Գորիսի քաղաքապետ Վաչագան Ադունցի հետ
Օրը  - 06.05.2016 թ.

Մասնակիցներ-Ծրագրի ղեկավար, դասընթացավարներ, նախաձեռնող խմբի 26 աշակերտներ
Նախաձեռնության իրականացման վայրը - Գորիսի քաղաքապետարան
Հանդիպման նկարագրությունը-Ի շնորհիվ ծրագրի շրջանականերում ձեռք բերած բազում գիտելիքների՝ նախաձեռնող խմբի անդամների և Գորիսի քաղաքապետ Վ. Ադունցի հետ հանդիպում քննարկումը տևեց մոտ 2 ժամ: Քաղաքապետը կարևորեց և ողջունեց ծրագրի գաղափարը: Հանդիպման գլխավոր նպատակից բացի ՏԻՄ ղեկավարի հետ հետաքրքիր ու անկեղծ քննարկում-զրույց տեղի ունեցավ:  Քննարկում- զրույցը հետևյալ  ֆորմատն ուներ.

Աշակերտները ներկայացրին Գորիս քաղաքում առկա բնապահպանական խնդիրները և այդ խնդիրների լուծման համար տարբերակներ առաջարկեցին, որից հետո քաղաքապետի հետ համատեղ քննարկեցին այդ խնդիրների լուծման իրատեսական ճանապարհները:  Աշակերտների կողմից բարձրացրած բոլոր խնդիրներին, հարցերին ՏԻՄ ղեկավարի կողմից սպառիչ պատասխան տրվեց: Մոտ 10 հարցի շուրջ անկեղծ քննարկում կայացավ: Հանդիպման մասնակիցները  տպավորված էին և որոշեցին այսուհետ ևս փորձել շփման եզրեր գտնել և համատեղ իրականացնել ծրագրեր:  Հանդիպման ավարտին նախաձեռնող խումբը եկավ մի կարևոր եզրակացության` լինել իրազեկված՝ նշանակում է լինել մասնակից:
Նախաձեռնություն 4-ի նկարագրությունը.

Թեման-  Բնապահպանական արշավ-ակցիա
Օրը  - 16.05.2016 թ.

Նախաձեռնության իրականացման վայրը - Գորիսի Սբ. Հռիփսիմե մատուռ Մասնակիցներ- Նախաձեռնող խումբ, դասընթացավարներ, դպրոցի տնտեսվար
Նախաձեռնության նկարագրությունը – Հին Գորիսի տարածքում գտնվող Սուրբ Հռիփսիմե մատուռ: Ծրագրի ամփոփիչ նախաձեռնությունն իրականացնելու համար նախաձեռնող խմբի անդամները վերազինված աշխատանքային գործիքներով դպրոցից շարժվեցին դեպի Հին Գորիսի տարածքում գտնվող Սուրբ Հռիփսիմե մատուռ: Աղբամանների և ցուցանակի տղեղադրման համար մեզ կամավոր միացել էին նաև դպրոցի տնտեսվար Վարդան Քոչարյանը և մատուռի «աշխատակից» Շահեն Զեյնալյանը: Աղբամանների և ցուցանակի տեղադրման տեղերը համատեղ որոշելուց հետո թիմը գործի անցավ: Տղաները շաղախ պատրաստեցին, գույքի տեղադրման համար փոսերը փորեցին և մատուռի մուտքի աջ ու ձախ հատվածներում տեղադրեցին աղբամանները, իսկ ցուցանակը ամրացրինք դեպի մատուռ տանող աստիճանների աջակողմյան տեսանելի հատվածում: Աղջիկների թիմը սկսեց մաքրման աշխատանքներ իրականացնել և հավաքված աղբը մոտակա անվտանգ տարածք տեղափոխել: Պլանավորածին համահունչ աշխատանքներն ավարտին հասցրինք: Անկեղծ ասած՝ աշխատանքը հոգնեցուցիչ էր, մեզ շատ էր խանգարում նաև արևը: Բայց երբ ավարտին տեսանք մեր աշխատանքի արդյունքը, ամեն ինչ մոռացանք, իսկ երբ գովասանքի խոսքեր լսեցինք մատուռի աշխատակցի կողմից, հասկացանք, որ իրոք հայրենանվեր գործ ենք նախաձեռնել, որի համար շնորհակալություն դոնորին և բոլոր աջակից կողմերին:

